UCAPAN PENUTUP

DATO PADUKA HAJI ABDUL RAHMAN BIN HAJI MOHIDDIN

SETIAUSAHA TETAP KEMENTERIAN HAL EHWAL UGAMA

SELAKU KETUA PERWAKILAN NEGARA BRUNEI DARUSSALAM

1. Yang Mulia,

Prof.Dr.H.Faisal Ismail MA.

Sekretaris Jenderal.

Departemen Agama RI

Selaku ketua delegasi Republik Indonesia.

2. Yang Mulia,

Dato Haji Mustapha bin Abdul Rahman.

Ketua Pengarah.

Jabatan Kemajuan Islam Malaysia.

Jabatan Perdana Menteri.

Selaku ketua delegasi Malaysia

3. Yang Mulia,

Tuan Haji Mohd. Alami Musa.

Presiden

Majlis Ugama Islam Singapura

Selaku ketua delegasi Republik Singapura.

4. Alhamdulillah, segala pujian bagi Allah Az Wajalla, selawat dan salam ke atas junjungan nabi kita Muhammad Sallallahu Alaihi Wasallam, keluarga dan sahabat serta pengikut-pengikut baginda hingga ke akhir zaman.

5. Selama 2 hari kita duduk bersama, berbincang, berkongsi pengalaman dalam usaha mencari sesuatu yang terbaik untuk kebajikan masyarakat Islam di negara MABIMS, kita telah dapat mengujudkan suasana harmoni dan hormat menghormati apa pun pandangan yang diutarakan. Inilah yang dikatakan wadah mengeratkan hubungan silaturrahim yang secara langsung mengukuhkan komitmen hubungan kerjasama terhadap bidang bidang kerjasama yang sediada di samping mencari langkah-langkah yang bersesuaian menangani isu-isu semasa yang melanda umat Islam di negara masing-masing.

6. Sungguhpun ada perbezaan pendapat dan pandangan sepanjang mesyuarat di adakan tetapi itu tidak menghalang kita untuk sama-sama berganding bahu meningkatkan hubungan kerjasama dan komitmen untuk terus menggerakkan MABIMS melalui mekanisme yang sediada berasaskan kepada muafakat, keputusan dan hasil perbincangan.

7. Apa yang jelas ialah perkongsian maklumat dan amalan-amalan di negara masing-masing boleh dijadikan sebagai contoh yang mungkin mampu untuk memberi inspirasi kepada kita semua.

8. Di kesempatan ini, saya mewakili perwakilan Negara Brunei Darussalam mengucapkan setinggi-tinggi tahniah kepada negara tuan rumah di atas kejayaan dan kesungguhan mengendalikan mesyuarat sehingga berjalan dengan lancar dan penuh mesra serta hormat menghormati sehingga terjalin hubungan silaturrahim antara sesama kita.

9. Jutaan terima kasih di atas layanan mesra yang telah diberikan kepada kami sehingga kami tidak merasakan asing bilamana berada di negara ini. Semoga hubungan ini akan senantiasa terpupuk dari masa ke semasa. Dalam pada itu, kami juga ingin memohon maaf jika sekiranya sepanjang kami berada di sini ada menimbulkan kesulitan di pihak tuan rumah. Sekali lagi saya sukacita merakamkan setinggi-tinggi penghargaan kepada tuan rumah dan akhir serangkap pantun.. 

SOM 30, bertemu kita

Di bandar Bandung bersatu hati

SOM 31 menanti kita

Bersua kita, Insya Allah di Malaysia nanti

